
12 Mei 2019

OGGENDDIENS: Ds. Pieter van der Walt
Tema: Bid vir my!

Paulus wil graag na Rome gaan, maar eers
wil hy die liefdegawe wat hy in Griekeland vir
die arm gelowiges in Jerusalem ingesamel
het, daar gaan afdra. Dit was egter nie so
maklik soos dit klink nie. Daar was in
Jerusalem, veral onder die Skrifgeleerdes en
Fariseérs, ernstige vyandigheid teen Paulus
en die “nuwe teologie” wat hy verkondig,
soveel so dat hulle hom selfs sou wou
doodmaak. Baie waarsku vir Paulus om
daar weg te bly.

Tog besluit hy om na Jerusalem toe te gaan,
maar hy vra die gelowiges in Rome, aan wie
hy hierdie brief skrywe, om vir hom te bid dat
sy sending na Jerusalem veilig sal afloop en
dat die liefdegawe vir hulle aanvaarbaar sal
wees.

Lofsang voor die erediens
Ps 147-1: 1, 3 (Eerste melodie)

Ontmoetingsdiens

Intreelied: Sb 1-2: 1, 2, 3; Votum; Seén;
Loflied: Sb 15-1: 1, 2, 3, 4; Geloofsbelydenis:
12 Artikels

Verootmoedigingsdiens
Wet: Eksodus 20; Ps 104-2: 1, 8, 16; Gebed

Woorddiens
Skriflesing: Romeine 15: 22-33;

Teksvers: Romeine 15: 30, 31;

Sing: Ps 16-1: 1, 5 (Tweede melodie)
(Kleuters gaan na hulle bediening);
Woordverkondiging

Antwoorddiens
Gebed; Liefdegawe; Sing Sb 10-2; Seén;
Amenlied: Sb 13-2.

AANDDIENS: Ds. Pieter van der Walt
Tema: Ons vergeet so maklik

Ons het elkeen ons eie maniertjies om ons
aan iets te herinner om sodoende te
voorkom dat ons nie vergeet nie — ‘n
verjaarsdag, ‘n afspraak of ons troudag. Die
Ou Testamentiese erediens met al die offers
was baie voorskriftelik. So moes die
Israeliete klossies met ‘n pers of blou
draadjie aan die some van hulle klere
vaswerk om hulle so te herinner aan die
gebooie van die Here, sodat hulle dit nie

vergeet nie.

As Nuwe Testamentiese gelowiges het ons
die Woord van God en die sakramente van
die Doop en Nagmaal wat ons herinner aan
ons verlossing deur die bloed van Jesus
Christus.

Hoewel ons so maklik vergeet, vergeet God
ons nie!



Lofsang voor die erediens
Lied 159: 1, 2

Ontmoetingsdiens

Intreelied: Ps 105-1: 1, 3; Votum;
Seén; Lofsang: Ps 92-1: 1, 3
(Tweede melodie);

Verootmoedigingsdiens
Sing Ps 59-1: 10 (Tweede
melodie); Gebed

Woorddiens

Skriflesing: Numeri 15: 37-41;
Teksverse: Numeri 15: 38, 39;
Woordverkondiging

Antwoorddiens
Gebed; Liefdegawes; Sing:
Ps 103-1: 1, 2; Seén; Amenlied: Sb 13-2

MEELEWING
e Tannie Susan Oosthuizen (Groep 1 -

076 310 6307) sterk aan na haar been-
operasie.

e Kinnie Yssel (Groep 11 - 082 078 4608)
sterk tuis aan na haar operasie.

e Louisa van der Walt (Groep 37 - 063 745
2942) word nog in Medikliniek behandel.

e Ed Coetsee (Groep 39 - 082 415 4961)
was in die hospitaal opgeneem maar
sterk nou tuis aan.

Ons bid dat die Here bemoediging en
troos sal gee.

ONS VRA VOORBIDDING VIR DIE

VOLGENDE LIDMATE WAT SUKKEL

MET SIEKTE OF SWAK GESONDHEID
Janet vd Walt, Isak vd Walt, Tjaart Snyman,
Bert Floor, Jacoba v Rooy, Magdaleen
Venter, Grobbie Grobler, Blossom Pretorius,
Koos en Marlene Jooste, Lana
Labuschagne, Andries en Driekie Coetzee
en Ed en Anette Coetsee.

OOSDOPPERS HER-BEWAPENING

Volle wapenrusting van die geloof

SKILD VAN DIE GELOOF

HELM VAN VERLOSSING

WAARHEID AS GORDEL

BEREIDHEID VIR

£y EVANGEUE VERKONDIGING

As deel van ons Vlamvat-proses gaan ons
as Oosdoppers in die volgende paar weke
fokus op ‘n her-bewapeningstyd. Dit beteken
dat ons in die lig van Efesiérs 6: 10-20 die
gereedheid (paraatheid) van ons
‘wapenrusting van die geloof gaan
ondersoek. Lees gerus hierdie Skrifgedeelte
by herhaling in die volgende weke. Ons is
gewikkel in ‘n geestelike stryd en moet reg
aangetrek wees daarvoor. Ons begin
‘aantrek’ met die gordel van waarheid. Is dit
ook jou beginpunt? Leef jy ook bewustelik in
die waarheid en vir die waarheid?

ONDERSTEUNING VIR SIEKES
Vir ondersteuning of besoeke deur die
hospitaalbesoeke-diensgroep, skakel hierdie
week vir: siekes@oosdoppers.co.za of
Anna Smith (082 765 9813) en
Lou/Magdaleen Venter (082 566 5879)
Medikliniek = 09:00-13:00 en 15:00-20:00
Mooimed = 11:00-11:30 en 15:00-16:00
en 19:00-20:00
Potch Hospitaal = 15:00-16:00
en 19:00-20:00

ONS GROET
Ampie en Marietjie Venter wat met attestaat
na GK Gobabis vertrek.



PROGRAM VAN DIE WEEK

Vandag
09:00 Gebedsgroep
09:30 Oggenddiens

Kleuterbediening

Katkisasie Les 11

Tee en koffie in die Skuur
10:30 Diakonie: Algemene vergadering
18:00 Aanddiens

Maandag
18:00 Oosdopperfees
18:30 Vlamvattaakspan (eet 18:00 saam)

Dinsdag
06:00 Manne Ondersteuningsgroep

Woensdag

10:00 Amandelbloeisels
17:30 Katkisasie Gr 9
18:00 Katkisasie Gr 8
18:00 Katkisasie Gr 11
18:30 Bestuursdiensgroep

Saterdag
Toerusting oor jeugbediening

Die Vlamvat se Strategiese span vir die
skoolgaande jeug bied volgende Saterdag ‘n
toerustingsgeleentheid aan oor jeugbe-
diening. Ds Reynold Fourie van Belville-Oos
gemeente kom die toerusting lei en hy gaan
ook die erediens volgende Sondagoggend
lei. Heleen Coetzee sal vanmére meer
inligting hieroor gee.

AFKONDIGINGS
* Liefdegawe vanoggend vir Barmhartigheid
(Zapper betaal-metode beskikbaar)
+ Gawe by die deure vanoggend vir die
Emeritusfonds.
+ Gawes volgende Sondag vir Topia.
Vrywillige bydrae vir voertuigsekuriteit in
die bussies by die deure.
Diensbeurte: Groep 8 en 9.

VERJAARSDAE
Baie geluk aan almal wat DV hierdie week
verjaar!
Sondag, 12 Mei
Sr Nauma Blom
Sr Carina Coetsee
Sr Leischa Lazenby

082 586 9111
078 011 2050
082 668 5655

Maandag, 13 Mei
Sr Elani du Preez
Br Koos Jooste (73)

074 143 0098
072 266 6515

Woensdag, 15 Mei
Sr Rita Kleynhans
Sr Kitty Kruger (92)
Br Johan vd Walt

083 327 5749
082 302 0134
082 571 6414

Donderdag, 16 Mei
Jsr Carmien Coetzee

Vrydag, 17 Mei
Br Craig Leach
Br Christo Snyman (77)

072 687 1256
072 879 7684

Saterdag, 18 Mei

Br CP Kloppers

Br Casper Labuschagne
Br Johan Rens

076 423 7283
082 444 1945
083 235 3421

AMANDELBLOEISELS

Ons nooi u hartlik uit na ons byeenkoms,
Woensdag 15 Mei om 10:00 in die Skuur.
Ons gaan terug op ons spore en raak
nostalgies met Paul du Plessis se
interessante vertellings oor toeka se skole.
Kom geniet gerus die oggend saam met
ons!

BOEKE — GROOT ASSEBLIEF!

Op 25 Mei vind ons jaarlikse Oosdopperfees
weer plaas. Ons beste stalletjie
is die Boeke-Oase, aangesien
julle vir ons die boeke skenk en
daar geen uitgawes is nie.
Maar dan moet daar boeke
wees om te verkoop.

Daarom vra ons groot asseblief




dat u vir ons verkoopbare boeke bring
waarsonder u kan klaarkom. Kyk asseblief
op die rakke wat u kort-kort moet afstof, na
die boeke wat u tog nooit weer gaan lees nie
en wat die kinders ook nie wil hé nie. Bring
dit vir ons en bewys uself, die kinders, die
eksekuteur, maar veral die Kerk, 'n groot
guns.

Ons wil nou nie al te kieskeurig klink nie,
maar moet asseblief nie ou telefoonboeke,
sinode-agendas, traktaatjies, ou handboeke
en verhandelings of proefskrifte bring nie.
Net soos u het ander ouens dit ook nie nodig
nie. Vra uself af of iemand iets sal wil koop
en help ons, asseblief!

U kan dit gerus na die kerkkantoor toe bring,
selfs op 'n Sondag na die erediens.

Oosdopperfees: 25 Mei, 2019

Die komitee is reeds besig met beplanning
en bemarking om ons Oosdopperfees
hierdie jaar verseker ‘n onvergeetlike
geleentheid te maak.

Ons benodig egter ons gemeente se hulp
om die sukses van hierdie dag te verseker:
Die volgende items is nodig om die stalletjies
te kan aanbied:

Blatjang Eiers

Spek Margarien
Piesangs Tamaties
Vermicelli Palmolie
Sjokolade wit en bruin  Med. Aartappels
Rickoffie/Tee Moerkoffie
Langlewe melk Kookolie

Kaneel Suiker
Kondensmelk Houtskool
Ingelegde vrugte Gekoopte vla
Poedings Gebak (koek/tert)
Konfyte Skons

Gebakte brood Gemmerbrood
Piesangbrood Dadelbrood
Beskuit Koeksisters
Muffins Gemmerbier

“Lucky Packets” Kondensmelkspuite
2de handse klere Wit-olifant-artikels
Klapper Kontant

Dan het ons ook u hulp nodig met die
vleiswerk die week vooraf, asook by die fees
die Saterdagoggend van die 25ste Mei.
Naamlyste is in die voorportaal van die
skuur, waar jy jou naam kan opskryf om ons
te help. Hou die datum oop vir die
Oosdopperfees — wat enig is in sy soort.

Baie dankie vir u getroue ondersteuning aan

ons jaarlikse projekte!

MILDEHANDE

Liewe susters, ons is besig met die projek
vir President Kruger Kinderhuis. Ons
benodig nog hulp vir die kinders en neem
die vrymoedigheid om julle weereens te
nader Ons het reeds 40 musse en kom nog
20 musse kort, asook serpe. Ons wil dit
graag voor of op Sondag 19 Mei, ontvang.
Mildehande-groete, Annetjie Vermeulen
(082 764 4826 vir SMS of oproepe)

BILTONGAAND IN BANKETSAAL -
7 JUNIE
Biltongfees kaartjies is reeds beskikbaar by
Johan du Preez, tel nr 081 354 9828, asook
Sondae by die kerk @ R160 p/persoon.

DROEWORS TE KOOP
Ons het pakkies Wilds-droéwors te koop @
R180 p/kg (die verpakkings wissel tussen
R30-R50 per pakkie). Kry by Anna Smith in
vleissaal.

DINKSKRUM: GK BULT
Tema: Grondwet en godsdiens
Gaan die howe nou vir ons besluit wat ons
moet glo?
Kan die howe deur hofbeslissings besluit
wat ons moet glo? Na aanleiding van die
hofsaak oor die 2016 Homoseksuele
predikant besluit vanaf die NG Kerk en die
Hooggeregshof wat toe die besluit



omgekeer het.

Inleier: Nico Vorster

Datum: 13 Mei 2019 om 18h30

Plek: Gereformeerde Kerk Potch Die Bult
kerksaal

KERKLIKE TYDSKRIFTE: KERKBLAD EN
VROUEBLAD

Die tydskrifte is vanoggend in die

kerkkantoor beskikbaar vir lidmate wat

daarop ingeteken is.

BAIE DANKIE
Baie dankie ds Piet en ds Pieter, sowel as al
die ander vriende wat my tydens my siekbed
besoek het. Dankie vir oproepe en gebede.
Seén en voorspoed op die pragtige
dienswerk.
Eer aan ons Hemelse Vader!
Elsa Coetzee

BAIE DANKIE

Baie dankie aan lidmate wat die Diakonie se
Braaipakkie-projek op stemdag ondersteun
het. Daar is nog heelwat van die braaipakke
beskikbaar (gevries). Elke braaipak bevat n
heerlike stuk steak, wors en hoendersosatie
@ R 80.00. Dis eintlik genoeg vleis vir 2
mense! Kom ons ondersteun die Diakonale
kas.

Ons herinner u ook aan die skenkings vir die
Diakonie se koskas!

KENNISGEWINGBORD
e GK Cachet: Skolieskamp 2019

e GK Potch-Suid: Verkoping 18 Mei

ALGEMENE INLIGTING

e WOW-HERWINNINGSPROJEK

Papier, plastiek, karton, glas, blikkies en
polystyrene - hoef nie gesorteer te wees nie,
herwinningsitems moet wel in plastieksakke
toegebind wees EN PLASTIEKBOTTELS

MOET ASB PLAT GETRAP WORD. ASB
GEEN huisafval nie! Die
glas/blikkies/plastiek moet asb uitgespoel
wees.

e LIEFDEGAWES VIR
BARMHARTIGHEID (DIAKONIE)
ZAPPER

Slegs bydraes vir
Barmhartigheid
(Diakonie) kan
daarmee gemaak
word - geen ander
betalings aan die
Diakonie of kerkraad
nie

e SOSIALE MEDIA VIR ONS GEMEENTE
Webblad: www.oosdoppers.co.za
Facebook: www.facebook.com/oosdoppers
Beeldmateriaal van preke
kan hier gesien word:
http://ow.ly/iviZ309vsdc.

KONTAKBESONDERHEDE: PREDIKANT,
HULPDIENS & KANTOOR

Ds. Piet: 018 290 5635 /082 779 1237
Hulpdiens: Ds. Pieter vd Walt —

082 851 3637

Prof. Herrie v Rooy —

083 700 3933

Hanno van Schaik —

072 105 3961
Kerkkantoor: Adele 018 290 7690
Kosterspaar: Johan 061 336 7255

Elsa 073 959 8051

SUSTERS IN DIE GELOOF

“Om-gee-wingsbewus”

Teeskinkgeleenthede

e Baie dankie aan die groepsusters en hulle groepe se susters, broers en kinders wat met
die skink en opwas help!
e Ons moedig susters en broers, selfs gesinne aan om met die skink en
opwas te kom help — so leer ons mekaar en ons nuwe groepe beter ken!
Tee word vandag deur die volgende groeplede en hul groepsusters bedien: Sonette Turkstra
en groep 5, Erika Rood en groep 14, Lana Laufs en groep 25, asook Stephanie Earle en groep
34.

Volgende week skink Karin Kruger en groep 6, Naetta v Zyl en groep 15, Mari Steyn en
groep 27, asook Nelleke du Toit en groep 35 se susters, tee. Baie dankie julle!

Ons verwelkom 3 nuwe groepsusters!

Baie welkom en baie dankie dat julle bereid is om in groepe as groepsusters te
dien: Christelle Vorster in groep 2, Hester Lombard in groep 7 en Anneke
Steenkamp in groep 23.

Baie dankie

Dit is met groot waardering wat ons die susters van Potch-Oos wil
bedank vir hulle mooi gebaar deur aan die senior lidmate van Huis
Anna Viljoen en Tuinhuis snoesige warm nagklere te skenk. Dit voel
amper of ons dit nie waardig is nie en dat dit eerder aan minder
bevoorregtes geskenk moes gewees het. Iedere en elk van ons wil net
baie baie dankie sé.

.4

Wanneer ons die winter snoesig en warm in ons beddens lé, sal ons met dankbare harte aan
julle dink.

Seénwense julle toegebid vir julle werksaamhede van 2019.

Groete en baie dankie



Sustersbydrae

Die susters se fondse word uit elke suster se vrywillige bydrae (R150 per jaar) verkry asook
die fondse wat tydens fondsinsamelingsgeleenthede gein word. Hierdie geld word gebruik om
na minderbevoorregtes uit te reik en daar word jaarliks aan verskillende verdienstelike
instansies, donasies gegee.

Blikkies-Warmharte

Die doel van die blikkies (wat jy in die voorportaal van die kerk kan kry) is dat almal
hulle lastige kleingeld in 'n blikkie sal gooi en die vol blikkie dan in die voorportaal
van die kerk sal neersit. Die geld word gebruik om blomme of iets toepaslik aan te koop
vir iemand wat deur beproewing gaan. Baie dankie vir julle getroue bydraes!

Kwartaalprogram
DATUM DAG TYD WIE WAT
13:00 en
22-24 Mei Week 18:00 Naamlys Oosdopperfees - vleiswerk - etes
25 Mei Saterdag 09:00 Almal Oosdopperfees
02-Jun Sondag 19:00 Blok A Ouderlingverversings
09-Jun Sondag 12:00 Blok C Nagmaalete
11-Jun Dinsdag 18:30 Blok B Sustersamekoms

BAIE DANKIE AAN ONS BORG VAN DIE WEEK!

Sanet Ras Prokureurs

OPSTEL VAN TESTAMENTE.

BEREDDERING VAN BOEDELS.

ALLE EIENDOMSTRANSAKSIES.

Van Riebeeckstraat 101, Potchefstroom
Tel: (018) 294-8953 k/u




Harfklop
OOSDOPPERTJIIES

BESKERMING

Psalm 119:11 "Aan u beloftes hou ek vas, dit weerhou my van sonde teen U."

Daar is baie situasies in die lewe waar jy een of ander vorm
! van beskerming nodig het. Wanneer dit reén, het jy 'n
sambreel nodig, of wanneer jy aan sekere kieme blootgestel
was, het jy medisyne nodig, of wanneer jy fietsry, moet jy

J 'n valhelm dra.

Die Woord van God (Bybel) bied ook vir jou beskerming. Jy moet dit ken
sodat dit jou kan keer om sonde te doen. Jy moet altyd onthou dat
wanneer jy versoek word, jy nie dan eers in jou Bybel gaan soek vir teksverse nie. Dit is
altyd beter om dan reeds al die teksverse te ken sodat jy die versoeking kan weerstaan.
Dit is WARE BESKERMING!

GEDAGTE VAN DIE WEEK!

Voor jg praat, luister
Voor Jg reageer, dink.
Voor jg érit[seer, Wag
Voor Jy bz‘a’, Vergevoe.
Voor Jy opgee probeer. ”

